
PENJUALAN NOMBOR PENDAFTARAN KHAS KENDERAAN UUM  
MULAI FEBRUARI 2020 

 
UUM ONLINE: Universiti Utara Malaysia (UUM) akan mula membuat penjualan nombor pendaftaran khas kenderaan 
universiti mulai Februari 2020. 
 
Naib Canselor, Prof. Dato’ Dr. Ahmad Bashawir Abdul Ghani berkata, orang ramai menunjukkan minat tinggi untuk 
memiliki nombor pendaftaran khas tersebut selepas majlis pra pelancaran secara dalaman diadakan pada 16 
Disember lalu. 
 
Menurutnya, Jabatan Pengangkutan Jalan Malaysia (JPJ) telah meluluskan permohonan UUM untuk menjual nombor 
pendaftaran khas dengan menggunakan prefix “UUM” pada 2 Disember 2019, iaitu bermula dari UUM 1 sehingga 
UUM 9999.  
 
Jabatan Strategik dan Pembangunan Perniagaan (BSD) selaku pihak yang diberi tanggungjawab oleh UUM akan 
melaksanakan penjualan tersebut yang akan dibuat secara e-bidding setelah semua urusan pentadbiran yang 
melibatkan JPJ diselesaikan sepenuhnya. 
 
Harga minimum nombor pendaftaran khas adalah berbeza mengikut kategori dan BSD akan membuat hebahan rasmi 
apabila sistem e-bidding tersebut sedia untuk digunakan. 
 
UUM dan BSD ingin mengucapkan ribuan terima kasih kepada semua pihak yang menunjukkan minat tinggi terhadap 
nombor pendaftaran khas ini dan diharapkan ia dapat menyumbang kepada UUM demi kebaikan semua. 
 
Maklumat lanjut, boleh hubungi BSD di talian 04-928 3900 / 3901 / 7268 / 5542. 

